
II - ARABAKO LURRALDE 
HISTORIKOAREN TOKI ADMINISTRAZIOA

KANPEZUKO UDALA

2021eko otsailaren 23ko osoko bilkuraren erabakiaren laburpena, zeinaren bidez onetsi baitzen 
kultur, kirol eta gizarte arloetako dirulaguntzak emateko 2021eko deialdia

DDBN(Identif.): 558214

Dirulaguntzen azaroaren 17ko 38/2003 Lege Orokorrak 17.3.b eta 20.8.a artikuluetan xeda-
tutakoarekin bat etorriz, deialdiaren laburpena argitaratzen da. Deialdiaren testu osoa Dirula-
guntzen Datu Base Nazionalean dago ikusgai: (https://www.infosubvenciones.es/bdnstrans/
GE/es/convocatoria/558214).

Lehenengoa. Onuradunak

Onuradun izan daitezke dirulaguntza ematea arrazoitzen duen egoeraren batean dauden 
pertsona fisikoak eta juridikoak, edo oinarri arauetan eta deialdian aurreikusten diren egoeretan 
egonik Dirulaguntzei buruzko azaroaren 17ko 38/2003 Lege Orokorrean xedatutakoak betetzen 
dituztenak.

Dirulaguntza eskatu ahal izango dute Dirulaguntzei buruzko azaroaren 17ko 38/2003 Lege 
Orokorrak 11. eta 13. artikuluetan eta Dirulaguntzei eta Transferentziei buruzko 3/1997 Foru 
Arauak 5. artikuluan xedatutakoez gain, eskaera egunean betekizun hauek betetzen dituzten 
entitate eta pertsonek:

— Pertsona juridikoak izanez gero, legez eratuta egon beharko dira.

— Zerga betebeharrak eta Gizarte Segurantzarekikoak beterik izatea.

Hauek ez dira onuradun izango:

— Laguntza lerro horren aurreko deialdietan emandako dirulaguntzen ondoriozko betebehar 
guztiak bete ez dituzten entitate edo pertsonak.

— Dirulaguntzei buruzko azaroaren 17ko 38/2003 Lege Orokorrak IV. tituluan adierazitako 
arau hausteren bat dela-eta zehatu diren entitate edo pertsonak, bai eta Emakumeen eta Gizo-
nen Berdintasunerako Eusko Legebiltzarraren otsailaren 18ko 4/2005 Legeak eta Emakumeen 
eta Gizonen Berdintasun Eraginkorrerako martxoaren 22ko 3/2007 Lege Organikoak jasotako 
kasuetan sartuta daudenak.

Bigarrena. Xedea

Oinarri hauetan arautzen diren dirulaguntzen helburua da ondorengo proiektu eta jarduera 
hauek finantzatzea, bai eta zenbait xede eta irizpide ezartzea ere herritarrei eta entitateei ber-
dintasun, gardentasun, norgehiagoka, objektibitate, emakume eta gizonen berdintasun eta 
bereizkeriarik eza printzipioak bermatzeko, udal jarduna osatze aldera:

Kultura arloan:

1) Adinekoentzat: arte trebakuntza eta trebakuntza etengabea, aisia eta astialdiko jarduerak, 
bidaiak eta txangoak, etab.

2) Ume eta/edo gazteentzako hezkuntza, aisia eta astialdikoak.

3) Kultura ekimenak, jarduerak eta programak, eta arte trebakuntza.

4) Materiala erosteko, arte elkarte amateurrentzat: instrumentu materiala, partiturak; antzer
kirako materiala, jantziak, etab.

https://www.infosubvenciones.es/bdnstrans/GE/es/convocatoria/558214

5) Ikuskizunak antolatzeko eta egiteko.

6) Kultura bisitak egiteko.

7) Albisteen edizio idatziak edo euskarri digitalekoak sustatu eta garatzeko.

8) Begiraleak edota animatzaileak trebatzeko programetan parte hartzeko bekak edo lagun
tzak: haurrei, gazteei, hirugarren adinekoei,… begira.

Euskara arloan:

1. Euskara ikasteko bekak.

2. Herriaz gaindiko proiektuak finantzatzeko.

Kirol arloan:

1. Kirol jardueren programetarako.

2. Kirol ekitaldiak antolatzeko eta egiteko.

3. Oinarrizko kirola sustatzeko.

4. Goi mailako kirolarientzako.

Jarduerak finantzatzeko laguntzak dirulaguntzak izango dira, eta honakoak izango dituzte 
arau: Dirulaguntzei buruzko azaroaren 17ko 38/2003 Lege Orokorra; uztailaren 21eko 887/2006 
Errege Dekretua; eta Kanpezuko Udalaren dirulaguntzen plan estrategikoa.

Hirugarrena. Oinarri arauak

2010eko irailaren 22ko osoko bilkuraren erabakiz onartu ziren kulturaren, euskararen eta 
kirolaren arloko dirulaguntzak arautzeko oinarriak. 2010eko abenduaren 17ko ALHAOn argita-
ratu ziren, 142. zenbakian.

Laugarrena. Zenbatekoa

Kultura arloan:

Indarrean dagoen aurrekontuan 2.000 euro xedatu dira dirulaguntza hauetarako.

Euskara arloan:

• Bekak: 1.500 euro.

• Herriaz gaindiko proiektuak (euskararen aldeko dirulaguntzak): 1.500 euro.

Kirol arloan:

Indarrean dagoen aurrekontuan 6.000 euro xedatu dira dirulaguntza hauetarako.

Gehieneko laguntza, 600 eurokoa, goi mailako kirolarien laguntzetarako izango da.

Aurtengo urtean aurkeztutako eskabideak ebatzi ondoren agortzen ez diren gastu partidak 
agortu diren beste gai batzuetarako erabili ahal izango dira.

Dirulaguntzak borondatezkoak dira, eta aldez aurretik jaso izanak ez du berriro jasotzeko 
eskubiderik sortzen.

Bosgarrena. Eskaerak aurkezteko epea

Hogeita hamar egun, deialdiaren iragarkia argitaratu ondorengo egunetik aurrera.

Santikurutze Kanpezu, 2021eko apirilaren 19a

Alkatea
IBERNALO BASTERRA TXASKO

